
Aceland  Abhidiya  Mardi  Goć
Akade  Reaḱ  Bicạr  Ko
Khojkeda
Gaibandha  reaḱ Gobindogonj upạjilạ re are (9) bochor paromen rehõ
Abhidiya  Mardi  ńutuman  hoṛe  goć  oco  akan  reaḱ  jahan  bicạr
phanḍaoge baṅ hoe akana. Khan ona iạte Abhidiya Mardi Sriti rokha
komiti  koaḱ  goṭa  lekate  teṅgo  daram  bạisi  se  michil  ko  hoe
ocokeda.  Budhbar  (11  January)  tikin  tarasiń  jokhen  Gobindogonj
Dinajpur  reaḱ maraṅ ḍahar khon michil ehoṕkate aḍepase hoho
hohote Bagda Farm Katamor reko mucạt́keda.

Sahebgonj Bagda farm Bhumi Udhar Songram Komiti ren sabha mukhiạ
Dr.Philimon Baskey aḱ  ạḱyurte bạisi re kathae roṛkeda, Aceland
Abhidiya  Mardi  ren  maraṅ  boeha  Father  Shamson  Mardi,  Bangladesh
Christian Association Rongpur bibhạg ren sabha mukhiạ Mathias Mardi,
Bagda Farm ren Bhumi Udhar komiti ren Jahangir Kabir Tonu, Golam
Rabbani Musa, Hasan Morshed  Dipon, Swapon Sheikh, A.K.M Monir Sweet.
Sawaliạ (bokta) ko menet́ kana, ạdibạsi santalko modren pạhil
Prosason cadrebhukto se cadre re tahẽkan Aceland Abhidiya Mardi goć
akade reaḱ jahan bicạrge baṅ hoe akana. Prosason reaḱ gạphlạti
kakhante bicạr reaḱ tojbij nit dhạbić oho mucạt́lena. Noa tojbij
do mit́ten ato-ṭola laṭa phanḍa reaḱe kurumuṭuet́ kana.

Ona bạisi re heć seṭerakan sanam hoṛko ar biliom baṅkate ạḍi
usạra uni goć oco akan reaḱ bicạrko khojkeda. Bạisi mucạt́re oka
thạ̃ire Abhidiya Mardi gur/goć oco akan onḍe baha mala ar mombạti
jeret́ talateko manot keda.

